
				এই পাতাটির মুদ্রণ সংশোধন করা প্রয়োজন। 
\లిa চিঠিপত্র
যে তাদের মনের শান্তি রক্ষার জন্যে এই নিরেনববই মাইল দূরে আমার থাকাই শ্রেয় — গঙ্গাতীরের একটা বাসার সন্ধান নিতে ছেড়ে না। কুষ্ঠিতে আছে আমার মীন রাশি। জলের বাসার জন্যে মন কেমন করে।
কিছুদিন আগে তিনটে উড়ো টাকা আমার পকেটের মধ্যে ঢুকেছিল । সরস্বতীর সঙ্গে আড়াআড়ি করে লক্ষ্মী আমার পকেটে বাসা বাধতে চিরদিনই আপত্তি করেন। সেই ঈৰ্ষাপরায়ণ দেবীর অপদৃষ্টির ভয়ে টাকা তিনটে দিয়েছিলেম আমাদের উপায়-সচিবের হাতে । বলেছিলুম চকোলেট কিনে দিতে—আমি মেয়েদের খুসি করব মাঝে মাঝে তাদের হাতে হাতে বিতরণ করে । সেই প্রতিশ্রুত চকোলেটের বাক্স যদি কোনো গতিকে
অামার দখলে অাসে তাহলে ওরা যখন এখানে আসবে ওদের পুরস্কার দেব এই মতলব আমার রইল—দেখি শেষ পৰ্য্যন্ত সেই তিনটে টাকার কী রকম সৎকার হয় ।
আর একটা কথা—খুকু যদি দোল উৎসবের সময় এখানে আসতে পারে তাহলে কাজে লাগবে—তার খবর পাবে কিশোরীর কাছ থেকে—যদি আসে তার ভাড়াটা তাকে দেওয়া উচিত হবে ।
তোমার অনুপস্থিতিতেই চণ্ডালিকার অনেক কাটা

